
Onder bestuur van Lardus Botha, het die Hoëveldse Jeugkoor  die middag 

van 13 Julie vir die inwoners  ‘n gratis sangbediening aangebied.  

 

Wat ‘n wonderlike ervaring was dit vir almal wat teenwoordig was. Die 37 

sterk jong stemme het die Olienhoutsaal se dak behoorlik laat bewe en hul 

optrede is opreg deur almal waardeer.   Die gehoor wou hulle amper nie laat 

gaan nie en hulle moes ook selfs na ete vir die kombuispersoneel sing. 

 

Die kinders is almal geseën met buitengewone sangstemme en hul bewys 

hul dankbaarheid deur hulle stemme te gebruik in lofsang en die naam van 

die Here te prys. Die groep het ‘n baie sterk Christerlike etos en elke lid 

lewe streng daarby.  Dit is ‘n wonderlike  gesindheid om onder ons jong 

kinders te ervaar, veral met al die negatiewe invloed wat hulle in skole en 

onder maats ondervind. 

 

Baie dankie aan almal wat dit bygewoon het en vir die ruim bydrae tot die 

kollekte wat ‘n totaal van R1 438 opgelewer het.  

 

Die bestuurder het sy opregte waardering vir die skenking en die gasvryheid 

van Die Oog uitgespreek.  

 

Ons glo die opvoering was beslis die 

moeite  werd om weer die koor te nooi  

vir ‘n optrede.   

 

Knipoog Redaksie  

Gedagte vir die maand!   
Teksverse uit die skrif met dieselfde tema bymekaar gerangskik 

 
Dit is Hy wat ons so liefgehad het dat Hy ons sondes met Sy bloed afgewas het.....  
Opn 1:5  en van Jesus Christus, die getroue getuie, die eersgeborene uit die dode en die Owerste oor die 
konings van die aarde! Aan Hom wat ons liefgehad het en ons van ons sondes gewas het in sy bloed. 
 
Joh 1:12  Maar almal wat Hom aangeneem het, aan hulle het Hy mag gegee om kinders van God te word, 
aan hulle wat in sy Naam glo; Die grootste liefde wat iemand kan hê is om sy lewe prys te gee ter wille van sy 
vriende.  
 
Joh 15:13  Groter liefde het niemand as dit nie, dat iemand sy lewe vir sy vriende gee.Hy het ons sondes op 
Homself geneem toe Hy die skuld daarvoor op die kruis gedra het. Dit het Hy gedoen sodat ons ook kan 
sterwe wat die sonde betref maar kan lewe in die regte verhouding tot God. 
 
1Pe 2:24  wat self ons sondes in sy liggaam op die kruishout gedra het, sodat ons die sondes kan afsterwe 
en vir die geregtigheid lewe; deur wie se wonde julle genees is.  Maar nou is julle sondes afgewas en julle 
behoort aan God. Jesus Christus en die Heilige Gees het julle saak by God reggemaak.  
 
1Kor 6:11  En dit was sommige van julle; maar julle het jul laat afwas, maar julle is geheilig, maar julle is 
geregverdig in die Naam van die Here Jesus en deur die Gees van onse God.  God het julle Sy eiendom ge-
maak, sodat julle vir ander kan vertel van die groot dinge wat Hy vir julle gedoen het.  
 
1Pe 2:9  Maar julle is ‘n uitverkore geslag, ‘n koninklike priesterdom, ‘n heilige volk, ‘n volk as eiendom verkry, 
om te verkondig die deugde van Hom wat julle uit die duisternis geroep het tot sy wonderbare lig,  Omdat 
God vir ons so goed is, wil ek ernstig by julle aandring dat julle julle lewe aan God gee, sodat  julle `n offer 
kan wees wat Hom gewy is.  Julle moet aan Hom behoort en vir Hom lewe en Hom bly maak. Dit is die enig-
ste manier om God werklik te dien. 
 
Rom 12:1  Ek vermaan julle dan, broeders, by die ontferminge van God, dat julle jul liggame stel as ‘n le-
wende, heilige en aan God welgevallige offer dit is julle redelike godsdiens. God het vir elkeen van julle be-
sondere bekwaamhede gegee. Julle moet dit gebruik om mekaar te help, want dan werk julle reg met die ver-
skillende soorte vermoëns wat God julle gegee het.    
                                                         
1Pe 4:10  Namate elkeen ‘n genadegawe ontvang het, moet julle mekaar daarmee dien soos goeie bed-
ienaars van die veelvuldige genade van God.  
 
1Pe 4:11  As iemand spreek, laat dit wees soos woorde van God; as iemand dien, laat dit wees soos uit die 
krag wat God verleen, sodat God in alles verheerlik kan word deur Jesus Christus, aan wie die heerlikheid en 
krag toekom tot in alle ewigheid. Amen.   

 
Baie dankie vir u saambid. 
 
Jan Lange 

Op 1 Augustus is die verbrandingsoond met groot welslae op die proef gestel – met groot dank aan Allen 
Hughes en Johan Jansen van Nieuwenhuizen se gewaardeerde bydraes om dit ‘n werklikheid te maak! In 
hierdie eerste lopie is die silinder tot bo gevul met afval van die kombuis (nat afval), gras snysels (kompak en 
nat) en huishoudelike afval. Dit het ook blikkies, bottels en plastiek ingesluit. 

  
Die fotosvertel die verhaal:  
 
Die eerste foto, ‘n pragtige lugfoto:  (links met dank aan 
Hennie Terblanche) is dit pas aan die brand gesteek en 
kom die eerste rook by die koorsteenuit. 
 
 
 
 
 
 

 
Na 5 minute (regs) het die 
rook reeds uitgeborrel.  
 
 
(Links) Na 45 minute was 
daar min rook te siene en 
is die laaste brandbare materiaal in ‘n vuur, wat die duiwel sou be-
haag, verteer. 
 
Wanneer die stelsel behoorlik in werking is, word dit voorsien dat ver-

brandings nie meer as een of twee keer per week sal plaasvind nie. 
 
Daar is egter nog ‘n padjie wat gevolg moet word voordat die hele stelsel in volle werking is: 
· Die verbrandingsoond moet as prioriteit geregistreer word om aan wetlike voorskrifte te voldoen; 
· Sortering van afval in blikkies, glasware, plastiek en nie-herwinbare afval sal nou as verdere prioriteit aan-

dag geniet en hiermee sal almal se samewerking gevra word. 
· Orde en beheer moet ook nog by die vullishoop gevestig word. Allen is besig om daarna te kyk. 
 
Intussen word samesprekings met die Mookgopong Munisipaliteit gevoer om te verneem of hulle nie ook by 
ons rommelverwydering betrek kan word nie. Wat ‘n wonderlike dag sal dit nie wees wanneer ons weet dat 
ons rommel op verantwoordelike wyse herwin en/of vernietig word nie? 
 
Salomon Joubert 

Ons is hard besig met prosesse, strukture en prosedures en hierdie komende maand sal dit steeds ons 
fokuspunt wees. 
 

As ons terugkyk op die maand wat verby is, het ’n paar dinge positief  verander  bv die verbrandingsprojek 
wat by die asgat op dreef gebring was, asook die sirkels se tuine wat aandag geniet het en absoluut fan-

tasties vertoon.  ’n Spesiale dankie aan Johan en sy span, wat saam met die Fouchee’s en Willem  bydra 
tot ons vooruitgang. 
 

Op ’n ernstiger noot moet ek weer elke inwoner en eienaar se aandag vestig op die feit dat die skiet en 
vergiftiging van ons diere, meer spesifiek ons ape,  meerkatte en katte onaanvaarbaar en onwettig is.  
Geen inwoner of besoeker het die reg om die diere leed aan te doen nie.  Persone  wat hulle daaraan 

skuldig maak, sal aangekla word.  Aandag word gegee aan alternatiewe metodes van beheer. 
 
Ek wil ook van hierdie geleentheid gebruik om alle inwoners te verwittig dat ek Vrydagoggend van 07:30 ‘n 

vergadering met my  personeel het.  Ons is ook bewus daarvan dat dit gedeeltelik  binne spreekure val.  
Ek versoek dat Vrydae se spreekure met ‘n halfuur aanskuif van 08:30 tot 09:30 om ongelukkigheid te 

voorkom. 

 
Nou ‘n pleidooi…..  Indien enige iemand dalk ‘n brandstof gras- of  
randsnyer (weed-eater)  of enige tuintoerusting of -gereedskap spaar het 

wat net in die motorhuis staan en roes, skenk dit ASSEBLIEF aan Die Oog.  
Ons kan dit goed benut om ons tuine in stand te hou.   

 
Ek vra groot asb indien daar inwoners is wat beskikbaar kan wees om ons met ons beroepsveiligheidspro-
jek te help, om asseblief hulle name by Jackie op te gee.  Ons het ‘n paar vrywilligers wat ons tans help, 

maar het al die hulp nodig wat ons kan inwin. Ons begin eersdaags weer met ons vergaderings wat bietjie 
op hou geplaas moes word weens verskeie redes.   Baie dankie aan diegene wat ons gehelp het maar 
weens omstandighede van die komitee moes onttrek.   

 
In die maand wat kom sien ons uit na al die byeenkomste en feeste wat op ons Landgoed aangebied gaan 
word. Ek sien spesifiek uit na almal se deelname in ons Vrugbare Vingers tuinkompetisie en hoop om 

hope inskrywings te ontvang! 
 
Sterkte aan diegene wat ingaan vir operasies of wat dalk  bietjie olik is, van my en my personeel.  Daar is 

‘n hele paar verjaarsdae wat hierdie maand gevier word en  ons wens u ‘n geseënde dag en jaar toe!  
 
Voorlopige datum vir die Algemene Jaarvergadering is 11 Oktober 2014.  Teken dit in u dagboek aan. 

 
Knipoog groete 

Allen Hughes  
Landgoedbestuurder  

Die heffingsmodel, en om ’n geskikte formule te vind, is tot dusver seker een van my grootste uitdagings as 
Trustee.  Graag brei ek verder uit oor die heffingsmodel. 
 
Verskeie modelle is deur die finansiële komitee ondersoek.  Elk  van die  modelle wat nie aanvaar is nie het 
die een groep inwoners (klein of groot, grasdak of teeldak/chromadek) uitermatig benadeel teenoor die res 
wat dan bevoordeel word.   
 
Die Trustees het die volgende model aanbeveel waarvoor gestem moet word op die AJV 11 Oktober 2014 (6 
September 2014 datum het verval in afwagting op die 2013/2014 Finansiële State).    
 
Die nuwe heffing word bereken volgens die formule: 
 
Nuwe heffing = R1 750 + (Area – 30) x R4.50.   Byvoorbeeld, ‘n eenheid van 100m²  se heffing is dus: 
 
Nuwe heffing = R1 750 +(100 – 30) x R4.50 = R1 750 +(70 x R4.50) = R2 065 
 
En ‘n eenheid van 32m² se heffing is:  
 
Nuwe heffing = R1 750 + (32 – 30) x R4.50 = R1 750 + (2 x R4.50) = R1759.00 
 
Hierdie heffing sluit die versekeringspremie in, maar nie DSTV en etes nie.  Let daarop dat u self versekering-
moet reël vir huis inhoud d.w.s meubels, TV ens. U moet ook munisipale eiendomsbelasting self betaal. 
 
Die area  oppervlak (m²) van elke eenheid word  aangetoon in die *meegaande tabel sodat u die heffing kan 
bereken en dit vergelyk met die huidige heffing. 
 
Voordele wat die model bied: 
 
· Die model is eenvoudig, die totale koste word gebruik instede van die veranderlike-/ vaste koste konsep 

wat maklik betwis kan word.  
· Dit voldoen gedeeltelik aan die Deeltitelwet wat kwotatoedeling verg.  
· Dit gee erkenning aan kleiner eenhede waarvan instandhoudingskoste laer is as groter eenhede. Hierdie 

eenhede sal verder bevoordeel word namate die aantal groter eenhede toeneem. 
· Dit behou die beginsel dat almal op gelykmatige wyse in die voordele en behoud van Die Oog deel. 
· Eweredige verspreiding van kostes volgens grootte. 
· Geen buitensporige verhoging in heffings nie, soos wat met die kwotastelsel die geval is.   
· Die heffings bly nog bekostigbaar. 

 
Let wel, hierdie heffingsmodel word eers in Maart 2015 geïmplementeer.  Die heffings wat nou volgens die 
model bereken word is nie noodwendig die heffings wat in Maart 2015 van toepassing gaan wees nie – dit 
hang van die begroting vir 2015/2016 af wat vir die AJV in Januarie/Februarie 2015 geskeduleer is. 
 
Ons besef dat elkeen sy eie opinie het van so ‘n model en dat dit grootliks afhang van hoe dit sy/haar sak 
raak, maar iewers moet ons tot ‘n punt kom waar ons ‘n model moet aanvaar;75%stemme is nodig.  Die 
model moet aanvaar word sodat ons die begroting vir aanstaande jaar kan finaliseer en tot stemming bring.  
Indien ons nie 75% van die stemme werf nie, moet ons teruggaan na die tekenbord, wat weereens ‘n spesiale 
stemming gaan verg met die gepaardgaande moeite en koste (Midcity). Die Beheerliggaam sou graa g wou 
sien dat hierdie model aanvaar word sodat ons kan voortgaan met die begroting.   
 
Skriftelike kommentaar kan gerig word aan Francois Beetge – eenheid 208. 
*meegaande tabelle op keersy 

Eenheid Nr. m² Eenheid Nr. m² Eenheid Nr. m² Eenheid Nr. m² 

00001 57 00045 40 00089 66 00133 73 

00002 70 00046 40 00090 74 00134 88 

00003 57 00047 40 00091 98 00135 95 

00004 57 00048 40 00092 78 00136 92 

00005 61 00049 57 00093 53 00137  74 
00006 57 00050 85 00094 87 00138 78 

00007 40 00051 44 00095 75 00139 95 

00008 57 00052  40 00096 74 00140 102 

00009 79 00053 40 00097 92 00141 73 

00010 40 00054 78 00098 89 00142 94 

00011 40 00055 40 00099 98 00143 73 

00012 57 00056 40 00100 90 00144 86 

00013 75 00057 40 00101 86 00145 83 

00014 40 00058 40 00102 77 00146 74 

00015 70 00059 72 00103 73 00147 77 

00016 83 00060 44 00104 87 00148 81 

00017 57 00061 69 00105 79 00149 81 

00018 40 00062 79 00106 87 00150 91 

00019 81 00063 86 00107 92 00151 74 

00020 77 00064 40 00108 83 00152 78 

00021 57 00065 81 00109 96 00153 35 

00022 74 00066 71 00110 88 00154 79 

00023 73 00067 63 00111 83 00155 73 

00024 72 00068 74 00112 73 00156 93 

00025 40 00069 74 00113 79 00157 81 

00026 79 00070 40 00114 74 00158 89 

00027 55 00071 40 00115 74 00159 74 

00028 57 00072 70 00116 73 00160 79 

00029 57 00073 74 00117 73 00161 73 

00030 40 00074 40 00118 60 00162 103 

00031 60 00075 40 00119 85 00163 95 

00032 74 00076 57 00120 53 00164 35 

00033 82 00077 70 00121 73 00165 90 

00034 40 00078 84 00122 73 00166 73 

00035 87 00079 83 00123 73 00167 90 

00036 40 00080 75 00124 73 00168 78 

00037 89 00081 90 00125 73 00169 73 

00038 50 00082 69 00126 73 00170 74 

00039 94 00083 32 00127 95 00171 94 

00040 40 00084 80 00128 94 00172 89 

00041 57 00085 79 00129 96 00173 89 

00042 40 00086 87 00130 78 00174 88 

00043 40 00087 95 00131 90 00175 73 

00044 40 00088 99 00132 35 00176 77 



Eenheid Nr. m² Eenheid Nr. m² Eenheid Nr. m² Eenheid Nr. m² 

00177 94 00366 103 E0047 129 F0094 127 

00178 98 00367 106 E0048 113 F0095 129 

00179 89 00368 128 E0049 105 F0098 129 

00180 81 00369 133 E0050 128 F0102 108 

00181 73 D0001 106 E0051 128 F0104 128 

00182 82 D0002 110 E0052 128 F0107 128 

00183 88 D0003 100 E0054 107 F0110 98 

00184 96 D0004 110 E0055 129 F0111   

00185 120 E0001 114 F0052 128 F0124 97 

00186 82 E0002 112 F0053 127 F0126 95 

00187 82 E0003 105 F0054 127 F0128 109 

00188 74 E0004 112 F0056 127 F0129 110 

00189 91 E0005 106 F0057 117 F0131 102 

00190 90 E0006 112 F0058 128 F0132 128 

00191 78 E0007 106 F0059 128 F0133 108 

00192 73 E0008 99 F0060 95 F0134 80 

00193 86 E0009 112 F0061 135 F0135 133 

00194 99 E0010 119 F0062 107 F0150 128 

00195 73 E0011 107 F0063 100 F0202 129 
00196 90 E0012 101 F0064 84 G0007 319 

00197 91 E0013 107 F0065 99 H0017 76 

00198 87 E0014 99 F0066 103 H0018 76 

00199 86 E0015 127 F0067 105 H0019 76 

00200 86 E0016 100 F0068 126 H0020 76 

00201 139 E0017 98 F0069 106 H0021 76 

00202 46 E0018 94 F0070 126 K0011 159 

00203 194 E0019 129 F0072 128 K0013 158 

00204 49 E0020 108 F0074 100 P0001 114 

00205 145 E0021 98 F0075 130 P0002 129 

00206 169 E0022 112 F0077 97   

00207 155 E0023 128 F0079 128   

00208 166 E0024 128 F0080 112   

00209 169 E0025 98 F0081 106   

00210 169 E0026 127 F0082 129   

00211 146 E0027 105 F0083 112   

00212 171 E0029 127 F0084 126   

00213 158 E0032 155 F0085 128   

00214 169 E0034 127 F0086 105   

00215 157 E0036 127 F0087 93   

00216 170 E0037 128 F0088 128   

00217 169 E0041 128 F0089 128   

00218 172 E0044 154 F0090 128   

00219 171 E0045 129 F0092 128   

00220 168 E0046 128 F0093 127   

Gedurende Juliemaand het daar weereens ‘n heerlike opgewonde atmosfeer  
by Die Oog geheers wat veroorsaak was deur  vrolike en opgewonde 
stemme  van gesinne wat hier tuisgegaan het vir die skoolvakansie en ander 
besoekende skoolkinders en hul ouers wat hier tuisgegaan het tydens die 

“Bokkieweek”.  Ouers het ook met breë glimlagte hul kinders en kleinkinders wat by hul gekuier het met trots 
aan die ander inwoners voorgestel en daar is heerlik op die stoepe saamgekuier.  
 
Die  bobaas pannekoekbaksters onder leiding van Marié en Elzabi (wat haar bygestaan het) het weer panne-
koek gebak en die ondersteuning van die vakansiegangers en inwoners was soos altyd baie getrou. Die 
fondse is gebruik vir die aankoop van ekstra toerusting vir die bak van pannekoek en jaffels.  Baie dankie aan 
al die baksters en ondersteuners. Dankie ook vir die lekker saamkuier! 
 
Daar is ook weer seremonies gehou waartydens gedenkbome geplant is vir die inwoners wat ons gedurende 
dié jaar ontval het. Dit is ‘n voorreg vir die KVV om op hierdie beskeie wyse ons meelewing met die families te 
betoon. Mag dié bome vir julle simbolies wees van die ‘Boom van die Ewige Lewe’ wat in die Tuin van Eden 
aan ons beloof word en deur Christus volbring is. 
 
Gedurende Juliemaand het ons ook gefokus op die voorbereiding van al die funksies van die volgende 3 
maande en almal word vriendelik versoek om van die volgende datums en funksies kennis te neem en dit op 
u almanak aan te teken.  
 
· KVV maandvergadering vind plaas op Donderdag 7 Augustus om 13h30 vir 13h45. Ons finaliseer dan die 

reëlings vir die Winterfees en Oppi-Oog Familiefees. Jou insette is broodnodig sodat ons aan almal se 
verwagtinge kan voldoen.  Nuwe idees is welkom! 

· Spesiale Sielskos vir dames vind plaas Saterdag 9 Augustus om 09h00 in die Olienhoutsaal. Die dames 
wat ‘n behoefte het om hul batterye te laai moet verseker hierdie Vrouedag byeenkoms nie mis nie!  Die 
toegang is R10 per persoon en sluit buiten die drink- en eetgoed ook pryse in om te wen en ander heer-
like verrassings. Kaartjies is op die stoep of by Leonora te koop. Trek kleurvol aan en kom vier die voor-
reg van ‘VROUWEES’ saam met ons. 

· Die Winterfees is ook om die draai en vanjaar bied die KVV die 15de Augustus ‘n 
aand met Dewald von Solms aan. Dit beloof om ‘n onvergeetlike ervaring te wees. 
Sop en sjerrie gaan ook bedien word. Hou die plakkate op die kennisgewingborde 
dop en koop jou kaartjie (R60) betyds om teleurstelling te voorkom. 

· Woensdag 3 September bied Maxie om 10h00 die Sielskos in die tentkamp lapa 
aan. Dit beloof om soos altyd baie verrykend te wees en al die dames is hartlik 
welkom. 

· Die gebruiklike KVV maandvergaderings sal Donderdag 4 September en 2 Oktober 

om 13h30 in die Olienhoutsaal plaasvind.   

· Indien daar genoeg belangstelling is sal ons Woensdag 24 September “Braaidag” 

saam met die res van SA vier. Om almal die kans te gee om die bure in hul om-

gewing of om ander fases se inwoners te ontmoet sal daar meer as een braaiplek gereël word. Hou die 

kennisgewingborde dop vir meer inligting.  

· Woensdag 1 Oktober bied Gert en Judith Bouwer Sielskos aan vir mans en dames in die tentkamplapa. 

Hul gaan gesels oor “Hoe om mooi te baklei” en jy gaan genoeg pitkos kry om jouself en jou kinders se 

siening oor meningsverskille en woordewisselings te ontleed. Almal is hartlik welkom.  

· Die geleentheid van die jaar naamlik ons eie Oppi-Oog Familiefees word die naweek van 3-5 Oktober 

aangebied.  Vrydagaand word daar konsert gehou. Almal wat ‘n item wil lewer moet hul name by Mart 

Buys 082 335 6379 kom opgee. Die toegang is gratis en elke gesin bring net hul eie piekniekmandjie met 

eet- en drinkgoed saam. Die items wat alreeds geregistreer is, beloof baie oulik te wees.  Daar word 

Saterdag speletjies aangebied, ons eerste Golfkar Rally word gehou, daar gaan stalletjies wees wat jou 

asem gaan wegslaan en kom skryf jou kleinkinders in vir die Mnr. en Mej. Oog kompetisie. Daar kan groot 

pryse by alle items gewen word. Ons sluit die fees die Sondag af met ‘n diens en ons eie koordansers sal 

ook optree.  

 

Sterkte en ‘n spoedige herstel aan al die Ooggenote wat in was vir operasies of wat nog operasie moet on-

dergaan. Ook aan almal wat hulle so getrou bystaan met die versorging. Ons dra julle in ons gebede op aan 

ons Hemelse Vader.  

 
Geseënde maand vir julle! 
 
Warm KVV-groete  
Mart Buys 

Verwittig asb vir Leonie indien u ‘n karavaan of waentjie besit.  Ons wil graag ons rekords 
opdateer. 
 

Laat ons asseblief ook weet indien u honde bygeky of verloor het. Ons moet ons troeteldierregister 
ook op datum hou.             Dankie vir die samewerking  - Leonie Gerber 

Die tyd van die jaar het weer aangebreek wanneer die minusipaliteit as elektrisiteitsvoorsiener, ons tariewe 
moet verhoog. 
 
Let asseblief op die volgende verhogings effektief die 1ste September  2014! 
 
 
 
 
 
 
 
 
Gekruik asseblief jou elektrisiteit spaarsaam.  

VERBRUIK  OU TARIEF  
(PER kWh) 

NUWE TARIEF  
(PER kWh) 

0 – 50 kWh R 0.88 R 0.97 

51 – 350 kWh R 1.09 R 1.18 
351 – 600 kWh R 1.43 R 1.50 

601 > kWh R 1.72 R 1.74 

Hulle neem ons van punt a na punt b en dra ons deur die lewe sonder om te kla, maar op ‘n dag besluit ons 
voete genoeg is genoeg en skreeu hard vir die aandag wat hulle eintlik deur die jare moes gekry het!  
 
Baie voetprobleme kan voorkom word met genoegsame inligting en versorging.   
 
Hoe weet ek daar is fout?  
· Verlies aan gevoel 
· Afwesigheid van enkel en knie refleksie  
· Diabetes 
· Hipertensie 
· Afwesigheid van voetpolse 
· Teenwoordigheid van eelte of misvormdhede 
· Persone  wat anti-stolmiddels gebruik  
 
Algemene reëls vir voorkoming van voetprobleme: 
 
· Hou diabetes en hipertensie onder beheer 
· Was voete daagliks  in lou water met sagte seep 
· Droog voete goed af, veral tussen die tone 
· Dra daagliks skoon kouse   verkieslik wol of katoen  
· Ondersoek voete minstens een keer per week en let op vir die volgende  
  Rooi areas 
  Blase 
  Krake tussen tone   
  Beskadigde naels  
· Skerp  voorwerpe mag nooit gebruik word  om toonnaels skoon te maak nie  
· Moenie kouse of skoene wat bloedvloei benadeel dra nie 
· Moenie liddorings of eelte afsny nie 
· Hou op rook, want dit belemmer sirkulasie 
· Mense met diabetes moet nie kaalvoet loop nie 
· Dra skoene wat goed pas; regte lengte en wydte, genoeg spasie vir tone, gladde binne-loopvlak sonder 

nate, buigbaar, hakke nie hoër as 4cm.  Aanglip skoene word nie werklik aanbeveel nie. 
 
Onthou:  Nuwe skoene moet dadelik gemaklik pas en loop. Indien binnesole permanent gedra word neem dit 
saam wanneer jy gaan skoene koop. Moenie met nat skoene loop nie en jou skoene moet elke dag vars lug 
kry! 
  
Lekker loop!  
 
‘n Ernstige versoek aan alle inwoners om die Medies e personeel asb in kennis te stel van enige 
gevalle van hospitalisasie, toekomstige operasies o f mediese behandeling vir opvolg en rekord 
doeleindes.  

Indien daar inspuitings volgens doktersvoorskrif ge gee moet word, moet dit deur die 
Sorgsentrumpersoneel toegedoen word en nie deur med e-inwoners nie! Indien die 
aksie voortgaan of u u skuldig bevind aan die aksie  kan dit ernstige reperkussies tot 
gevolg bring.  

Besige Bye het hierdie afgelope maand hoogtepunte gehad maar ook laagtepunte.  Ons eerste 
Besige By, tannie Marie van Wyk, is oorlede.  Haar positiewe gesindheid, grappies en ywer sal 
altyd onthou word. Sy was voorwaar ‘n voorbeeld vir ander, ten spyte van gesondheidsprobleme 
en beperkte beweeglikheid. 

 
Die een hoogtepunt was die uitloting van die Minion-pop wat R2 530 ingebring 
het. 
 
Baie dankie vir al die inwoners at bygedra het. Die gelukkige eienaar van die 
Minion is Suzie Ebersohn! 
 
Die tweede hoogtepunt was die stoepverkoping wat ‘n groot sukses was met  

R1 950 wat ingebring was.  Baie dankie aan al ons kopers! 
 
Die Besige Bye groep kan gesien word as die uitbreiding van die reeds bestaande dienssentrum.  Die diens-
sentrum se doelstellings is om in Inwoners se maatskaplike-, gesondheids– en geestelike behoeftes te 
voorsien. 
 
‘n Dienssentrum is die ideale instelling om dienste en aktiwiteite aan die inwoners te ko� rdineer, te evalueer, 
tekortkominge op te merk, programme vir inwoners te ontwikkel en die behoeftes van inwoners deur te gee 
aan die Landgoedbestuurder en Trusteeraad. ‘n Dienssentrum is verder die instelling waardeur vernuf, tal-
ente en tyd van inwoners benut kan word en waar hulle kan voel dat hulle nog nodig is en waardeer word. 
 

Gedagte van die maand: 
 
Dit is belangrik om te onthou dat ‘n gelukkige aftrede nie vanselfsprekend kom nie.  Geluk moet 
verdien word deur die regte dinge op die regte tyd te doen. 
 
BB Groete 
Marita Enslin (Maatskaplike Werker) 

Graag wil die Sorgsentrum alle inwoners verwittig van die Voetversorgingskliniek wat op die 1ste 
September 2014 begin! 
 

Die diens sluit in toonnaels knip en voetversorging—dit is nie ’n skoonheidsalon nie, ons doen nie pedikuur 
en verf nie.   Die diens sal Dinsdae van 08:00—11:30 beskikbaar wees teen ‘n koste van R5.00.  Geld sal 
aangewend word vir voorraad aankope. 

 
Stafverpleegster Ria Schoombee gaan die voetkliniek vir ons bestuur en afsprake kan direk by 
haar gemaak word. 
 
Dankie vir u ondersteuning 
Sorgsentrumpersoneel 

Verlede maand het ons mos besluit ons wil, deur paslike bome en struike te plant, die bosveld terug bring om 
Die Oog te herwin tot `n ware “tuiste in die natuur”. Ons het toe na `n sestiental geskikte spesies vir ons prag 
omgewing gekyk. Met die opwinding van die naderende lente, vol nuwe lewe en nuwe groei, voeg ons van  
deesmaand nog enkele geskikte soorte by die lysie. 

 
Eerstens, hoewel ons eksklusiewe gebruiksareas meestal beperkte ruimte bied, kan 
geskikte groter boomsoorte tog in samewerking met Bestuur sinvol in oop areas ge-

plant word. Almal ken die Maroela  (Sclerocarya birrea), `n vlagskip spesie van ons 
omgewing en tog het ons maar enkeles op die terrein.  Die Huilboerboon (Schotia 
brachypetala) groei tot `n wydspreidende skaduboom met glansende donkergroen 
loof en skouspelagtige donkerkarmosyn blomme wat `n fees vir voëls en goggies 
bied. Moet liefs nie jou voertuig daaronder parkeer nie - dit ‘huil’ trane van nektar.  

Wildeperske (Kiggelaria africana) is nie verwant aan vrugte-perskes nie, maar die blare herinner daaraan.  Dit 
groei vinnig om `n aantreklike kroonvorm met gryserige loof te vorm. Die doosvruggies splits oop en vertoon 

rooi ‘vleiskos’ vir voëlplesier.  Hoewel dit eintlik `n laeveld spesie eerder as `n bosveldboom is, pas die Koors-
boom (Acacia xanthophloea) tog in by die bosveld omgewing. Dit sal in `n nat kol floreer, maar hou dit weg 
van geboue en plaveisels – die wortelstelsel is erg aggressief.  So ook die meeste wildevysoorte. 
 

Vir die tuinier wat uitkyk vir `n fokusplant met `n buitengewone karakter is daar bv Dikbas of Bakhout (Lannea 
discolor). Dit kom plaaslik voor, kweek maklik en groei tot `n interessante boom, wat effe aan `n junior maroela 

herinner.  Dan is daar die Stamvrug (Englerophytum magalismontanum) met digte donkergroen loof en goud-
bruin jong blare. Die rooi pruimagtige vitamien C-ryke vrugte is smaaklik vir voël en mens. Dit is veral geskik 
vir `n rotsagtige groeiplek.  Nog `n interessante klein boom, met vitamien C-ryke soetsuur vrugte en blare met 

goudkleurige haartjies is die Wildemispel (Vangueria infausta). Dit hou ook van goeie dreinering in `n rotsag-
tige groeiplek.  Hoewel dit moeilik kweek en redelik stadig groei drup die Transvaal-boekenhout (Faurea 
saligna) met die karakter van ons omgewing, met hangende blare en heuninggeurige pienk blomme.  Hulle 
groei in die wildkamp en op pad dorp toe, net na die eerste laagte ná die Olifant afdraai staan `n monumentale 

voorbeeld links van die pad.    Om maar enkele interessante struike te noem is daar bv 

Noemnoem  (Carissa bispinosa) met donkergroen loof, soetgeurige wit tot pienkerige 
blomme en rooi eetbare vruggies.  Die Gewone bruidsbos (Pavetta gardenifolia) ver-
toon van November tot Januarie trosse geurige wit- tot roomkleur blomme.  Deur die 

loop van die jaar is die Gemmerbos (Tetradenia riparia) nie 
baie indrukwekkend nie, maar dit kweek maklik en in die 
laat winter blom dit met `n skouspelagtige ligpers fleur. 

Gaan kyk gerus nou in Yvonnne Vorster se tuin by Eenheid 9. Die Wildedagga 
(Leonotus leonorus) se bydrae lê daarin dat die kranse fluweelagtige helderoranje 
blomme in die herfs onweerstaanbaar is vir suikerbekkies.  
 
Alle mooi kom van die meestertuinier, ons Skepper, so plant met vreugde en vind vrede. 
Groenie 

Noemnoem  

Gemmerbos 

Maroela  

Op Maandag 21 Julie 2014  het ons ons eerste instappie gehou. Dit was ook  ons bekend-
stelling  aan die inwoners van die Tuinbougroep. 
 

Ons was 28 dames wat die middag saam deurgebring het.  Eers het Lulu  Breytenbach ons vertel dat sy 
en haar eggenoot hul al in 1948 in Naboomspruit  gevestig het.  Sy vertel dat hul waterprobleme gehad 
het en nie so gelukkig was om soveel water in die dorp as ons hier te kon gehad het nie. Hier in die dorp 
was geen vrugte of groentetuine of behoorlike winkels  waar hulle iets kon koop nie.  Sy het begin skool-
hou en na die geboorte van haar tweeling, het sy besef sy moet iets daaraan doen.  Sy het begin tuin-
maak en geleer om op te let na plante, bome  in die onmiddelike omgewing.  

 
Daarna het Elsa Hennings  vir ons gewys hoe sy  rangskikkings, tafelversierings, mandjies, kersver-
sierings met blare, sade, peule,  dennebolle,  vlasse ens. maak.  Sy het gewys hoe sy uit die onmid-
dellike omgewing plante kan gebruik.  Met silwer en goue spuitverf omtower sy gewone plante.   
Boonop kan dit alles weggebêre word en weer uitgehaal word om later te gebruik.    
 
Baie  dankie aan San Annandale wat die gasvrouens  gereël  het,  asook vir die heerlike eetgoed 
wat jy vir hul saam huistoe gegee het.   Dankie vir Anne-Marie Boshoff  wat haar tuin en huis beskik-
baar gestel het vir ons eerste instappie.  Sy en Petro Kock  het gesorg vir die teetafel en  eetgoed . 
Aan al die ander dames  wat ook heerlike eetgoed gebring het, ‘n groot dankie.  

 
Ons het heerlik na die tyd saam gekuier.   Aan Thea van Driel , dankie vir al die  e-posse  en 
die administrasie wat jy behartig. 
 
Uitstappies wat deur ons beplan word : 
25 Augustus 2014:  Ons beplan  om die plaas Jonksmansdrif , die plaas van Adri en Loffie 
von Emmenis  te besoek. Dit is uit op die Markenpad en plus minus 45 min. se ry.   Ons ver-
trek om 08:00 vanaf die parkeerterrein by die koue swembad.    Daar gaan ons kyk na ‘n ver-
skeidenheid van inheemse bome en ook na hul broodboomkwekery.  Eie vervoer of saamry 

moet onderling gereël word asook die saamneem van ‘n piekniekmandjie met eet en drinkgoed. ‘n Minimale fooi van R5 
vir die administrasie van die Tuinbougroep,  sal welkom wees.   
 
Einde  September: Ons beplan om na Cheerio by Magoebaskloof na die Kersietuine te gaan kyk.  Daar gaan ons weer 
na ‘n groot verskeidenheid van plante kyk en plante kan  aangekoop word.   Belangstellendes  kan jul name op lys skryf, 
wat beskikbaar sal wees op die kennisgewingbord. Ons sal waarskynlik ons eie vervoer moet reël.   Ons sal dan die 
koste en tolgeld ens onderling verdeel. 
 
Ander interessante Uitstappies en Konferensies : 
Wêreld Orgidee Konferensie:  Vir die inwoners wat dit self sal wil bywoon wil ons net die volgende inligting verskaf. 
Graag wil ons almal  in kennis stel van die 21ste Wêreld  Orgidee Konferensie wat  by die Konvensie Sentrum in 
Sandton van 10 tot 14 September plaasvind. Dit beloof om ‘n asemrowende skouspel  te wees. Die toegangskaartjies 
is plus minus R 120.00 per persoon.  Registrasie kan “on line” gedoen word. Google:   “21st World Orchid Confer-
ence” (WOC21)  vir verdere besonderhede. Om parkeerprobleme te vermy kan jy vanaf Hatfield (Pretoria) met die 
Gautrein gaan tot Sandtonstasie. Die Sentrum is net ‘n blok  daarvandaan. 
 
Baie dankie aan almal wat ons vergadering die 23 ste Julie op die stoep bygewoon het.   Ons  nooi weereens alle 
belangstellendes om by ons aan te sluit. Datums van aktiwiteite sal daarna  bekendgestel  word deur briefies op die 
etenstafels of plakkate teen die  kennisgewingsborde.  
 
Bosklokkiebos groete   Susan Nel 

Elsa Hennings  

Petro, Thea en  
Anne-Marie  

Tannie Lulu  

Die  Landgoed sien die loods van die eerste offisiële Tuinkompetisie!  
 
Elke dag stap ons deur ons Landgoed, winter of somer, en aanskou die prag van baie 
van ons inwonertuine, en nou is dit tyd om vir die vrugbare vingers agter die harde 

werk die erkenning te gee wat hul verdien.  
 
In Nuusflits 5 het ons inwoners ‘n voorsmakie van die kompetisie gegee en hier is nou die hele buffet. 
 
Kompetisie begin die 15de Augustus en duur tot 15 Oktober 2014.  
Inskrywingsvorms sal reeds aan die begin van Augustus beskikbaar wees sodat inskrywings vooraf gedoen 
kan word.    
Inskrywingsvorms kan by die admin kantoor afgehaal word, en moet asseblief so spoedig moontlik in die Kni-
poog boksie gegooi word. 
 
Kategorië: 
 
· Ons gaan kyk na groot en klein tuine 
· Inheemse tuine met vetplante, klippe, stompe ens.  
· Tuine waar daar van ander plante behalwe inheemse plante gebruik word ( bv. binne in ons  erwe) 
· Sypaadjietuine  
· Omgewingsvriendelike tuine 
· Maklik instandhoubare tuine 
· Potplanttuine staan ook ‘n kans 
· Somer / Wintertuine, en sommer net interessante tuine ens.  
 
Onpartydige beoordelaars  sal van buite gekry word.   Tuine sal punte verdien en so sal die wenners bepaal 
word.   
 
Soos met enige kompetisie is daar soos die Engelse sê :  T’s & C’s oftewel terme en kondisies, hier is die van 
die kompetisie:   
· Daar mag vir meer as een kategorie ingeskryf word 
· Wisseltrofeë wenners sal ongelukkig nie vir volgende jaar se kompetisie kan inskryf nie, ons wil almal ‘n 

kans gun.  
· Neem steeds jou waterverbruik in ag  
· Moet asseblief nie jou tuin inskryf en dan ‘n professionele landskapargitek inkry om ‘n skepping te ont-

werp en in ‘n kits aan te plant nie…. Dis “crook”!  
 
Die Landgoedbestuur sal gedurende ’n geleentheid op die 31ste Oktober 2014 die wenners bekendstel en 
wisseltrofeë en sertifikate uitgedeel. 
 
Ons sien uit na almal se ywerige deelname! 
Allen Hughes 
Landgoedbestuurder  

Die man van sy hond saam teater toe waar die nuutste film draai.  Die vrou agter hulle 
sien met verbasing dat die hond lyk asof hy lag as daar ‘n komiese toneel is en lyk asof 
hy huil as daar ‘n hartseer toneel is. 
 

Agterna vra die vrou vir die man:  “Ek is stomverbaas dat jou hond die film so geniet het!”   
Die man antwoord:  “Ek ook, gewoonlik geniet hy die boek meer as die film”. 
 
Nouja, as jou hond boeke ook meer geniet, kom neem gerus die volgende boeke uit wat verfilm is: 
 
Fiela se Kind deur Daleen Matthee  
Gonnakolk deur Mikro 
Plekkie in die son deur Ena Murray 
One night with the king deur Tommy Tenney 
The last sin eater deur Francine Rivers 
My sister’s keeper deur Jodi Picoult 
Alex Cross deur James Patterson 
Bourne Ultimatum deur Robert Ludlum 
Great Expectations deur Charles Dickens 
Wuthering Heights deur Emily Bronte 
Faith like potatoes deur Angus Buchan 
The secret garden deur Frances Hodgson Burnett 
Little Woman deur Louise Alcott 
Sense and Sensibility deur Jane Austen 
The Great Gatsby deur F. Scott Fitzgerald 
Anna Karenina deur Tolstoy 
Love Story deur Segal  
A sparrow falls deur Wilbur Smith  
From Russia with love, Goldfinger  en Dr No deur Ian Fleming 
On her Majesty’s secret service ook ‘n Ian Fleming (en nog vele meer James Bond films) 
 
As u in die sestigerjare ‘n tiener was, het u sekerlik ook voor die radio opgekrul gesit en die radiovervolgver-
hale geluister. Herleef daardie tye met Tant Ralie se Losieshuis deur CF Beyers-Boshoff, Die Wildtemmer 
deur Willie van Rensburg, en ai, was Dr Marius Hugo van Willie van Rensburg nie menige tiener se held 
nie… 
 
Met al hierdie opwindende leesstof tot jou beskikking gaan die tv beslis op die agterrak geplaas word!  
 
Lekker Lees! 
Leeskamerspan 

Vensterkoop 

 
Onthou jy nog die aande 
nou byna ‘n leeftyd verby, 

toe die luukse van vervoer vir baie maande, 
die skoene aan ons voete was? 

 
Het ons menigmaal, soms al laat 
deur winkelvensters oog gekoop, 

baie keer onssels so ingeleef, 
asof ons met die koopgoed al woonstel toe loop.  

 
Ook my lief onthou jy hoe 

Ons met die laaste sente ‘n roomys deel, 
En hand aan hand, neus teen glas, 

Ons, ons aan niks en niemand skeel. 
 

Het ons dan later huiswaarts heen geslenter 
Die aand so om beplan, 
Meubels en kar gekoop, 

‘n bababed, driewiel en so aan. 
 

Nou my vroulief na al die jare, 
Hoef ons ie meer te loop, 

Ook het ons al ons koophoed, 
Maar ai, en mis daardie vensterkoop. 

Wie dink u is die “Bushbaby’s” van Bela-Bela?  Nee Meneer of Mevrou, dit is nie die nag- 

apies nie!  Hierdie is afgetrede persone net soos ons hier by Die Oog wat ‘n ongelooflike 

passie het vir die spel jukskei. 

 

Drie spanne van Die Oog is genooi vir ‘n jukskeidag op die Bushbaby plaas.  Die dag het om 09:00 afgeskop 

op pragtige nuwe bane en geduur tot 14:00 die middag.  ‘n Gesellige saambraai en ete het gevolg waarna die 

prysuitdeling plaasgevind het .  Ons is baie trots op ons spelers. Die Oog se 

span 1 nl. Flip, Willem, Ina en Joop het in die eerste plek geeindig, terwyl 

span 2 van Die Oog, Willie, Frikkie, Isabel en Tant Annie, die 2de plek behaal 

het uit 6 spanne.  Span 3 bestaande uit Sonja, Koos, Lennie en Marie het 

ook die dag op ‘n hoë noot afgesluit. 

 

Dink net watter heerlike sportdae ons 

hier plaaslik kan reël as ons die nodige en korrekte bane kan kry. Asse-

blief meneer die ontwikkelaar help ons hiermee! 

 
Groete  
Skei-kie  

Die man en vrou baklei die aand. Vrou bel haar Ma en 
se: 'Ma, hy't al weer met my baklei... ek gaan by julle 
kom bly!' 
Ma se: 'Nee, hy moet betaal vir sy foute... ek kom trek 
by julle in! 
 

   
 

Die blondine stap by 'n apteek in en haal 'n botteltjie 
vloeistof en 'n teelepel uit haar handsak.  
Sy gooi van die vloeistof in die teelepel en vra die ap-
teker om te proe.  
Die apteker proe en trek 'n vreeslike gesig.  
Blondine: “Proe dit soet?” 
Apteker: “Nee! “ 
Blondine: “Dankie tog, My dokter het gesê ek moet my 
urine by julle laat toets vir suiker.”  


